
НЯЗВЕДАНАЕ I ТАЯМНІЧАЕ, НЕЗВЫЧАЙНАЕ I 
ЧАРОЎНАЕ Ў ЖЫЦЦІ ЧАЛАВЕКА ЯК ПРАДМЕТ 

МАСТАЦКАГА АСЭНСАВАННЯ I АДЛЮСТРАВАННЯ
Якой ёсць сутнасцьтаго, што нельга ўбачыць, адчуць дотыкам рукі, таямнічыя 

праявы чаго нельга ўсвядоміць канчаткова? Спробы даць адказы на пытанні 
«/ адкуль яно ўсё, і чамуяно ўсё?» (М. Гарэцкі) утрымліваюцца ў шматлікіх творах 
бепарускай літаратуры пачатку XX ст. Сутнасць аўтарскага разумения праблемы 
патаемнага характарызуецца сцверджаннем пэўных законаў існавання таемнага і 
ўздзеяння яго на свядомасць асобы. Такое сцверджанне і маггыў уэдзеяння раз- 
віваюцца ў мастацкай літаратуры ў некалькіх сэнсаўтваральных аспектах.

1. Праяўленне існасці нязведанага і таямнічага, незвычайнага і чароўнага 
ў вобразах страшных дэманічных сіл, страх перад пакараннем за імкненне па- 
знання ўсяго гэтага і як вынік -  пакаранне тым, хто адважыўся супрацьста- 
яць незвычайнаму і чароўнаму.

Найбольш ярка такі сэнсаўтваральны аспект адлюстраваны ў апавяданні 
«Стары прафесар» М. Гарэцкага, дзе ў адносінах да цёмных сіл адбываецца 
сутыкненне двух палярных светапоглядаў: навукова-лагічнага і ірэальна-нявыт- 
лумачанага. Стары прафесар -  «чалавек навучны», яго розум не можа прыняць 
на веру існаванне ў свеце сіл, здольных дапамагчы яго жонцы, якая нечакана 
захварэла на невядомую невылечную хваробу. Светапогляд прафесара набыў 
абрысы завышанага стаўлення да навукі як да вызначэння ўсяго яго жыцця. Уся- 
лякае прыняцце дапамогі праз нявытлумачаную веру простых л юдзей у звышна- 
туральныя сілы гэты вучоны чалавек ацэньвае як здраду навуцы, як бяссэнсіцу: 
«Я чалавек навучны, а вы мне дурніну такую кажаце» [1, с. 289].

Найвышэйшае стаўленне старога прафесара да навукі было абумоўлена 
тым, што кожная з'ява, прадмет знаходзілі сваё навуковае абгрунтаванне, але 
навука -  гэта яшчэ і вера ў яе здольнасць усё растлумачыць. Хвароба жонкі не 
паддалася тлумачэнню, гэта пахіснула веру прафесара ў навуку, не эдольную 
растлумачыць прычыны відавочных праяў быцця; наступіў пералом -  сэрца яго 
напоўнілася верай, што ў такім выпадку Вольгачцы дапаможа штосьці іншае -  
ірэальнае. («Пляваць мне на цябе, навука, каліты бяссільная!» [1, с. 291]). Такім 
сюжетным паваротам аўтар наблізіў чалавека да разумения прысутнасці незвы- 
чайных, таямнічых сіл, якія, абражаныя нявер’ем і непрызнаннем іх, насылаюць 
на прафесара душэўныя пакуты і смерць жонкі.

Уздзеянне таемных сіл на чалавека і яго негатыўная выніковасць тут і ў тво
рах іншых аўтараў пачатку XX ст. відавочная: вар’яцее Якуб Кубраковіч («Дурны 
настаўнік» М. Гарэцкага); пазбаўлены правоў і свабоды Сам («Сон на кургане» 
Я. Купалы); хуткая смерць літаратурнага героя ад перажытага страху перад не- 
вядомым («Страхаццё» М. Гарэцкага).1

Спробы Якуба Кубраковіча па здабыванні свайго шчасця праз выкананне страш
ных рьггуальных дзеянняў, якія могуць прывесці да багацця і ўлады, падпадаюць 
грознамупрысуду, вынесенаму светам звышнагтуральных сіл І свегам лкадэей. В. Максі- 
мовіч, аналізуючы «Сон на кургане» Я. Купалы, вызначыў, што «як гэта ні прадак-

1 Акрамя таго, у літаратуры гэтага перыяду назіраецца імкненне аўтараў асэнсаваць праявы, 
працэс ўздзеяння таемных сіл на чалавека яшчэ ад самага яго нараджэння; гэта ўласціва, напры- 
клад, апавяданням 3. Бядулі, В. Ластоўскага -  аб гэтым у: [2, с. 177-182,196-202].

Мо
гил
ев
ски
й г
ос
уд
ар
ст
ве
нн
ый

 ун
ив
ер
си
те
т и
ме
ни

 А
.А

. К
ул
еш
ов
а



70 ВЕСНІК МДУ імя А.А.КУЛЯШОВА № 1 (20) • 2005

сальна, але і ўчынкі дэманічных сіл, і  ўчынкі аднавяскоўцаў знаходзяцца ў  пэўнай 
сувязі» [3, с. 303]. Гзгы вывад можна спраецыраваць і на сюжэтны рух апавядання 
М. Гарэцкага «Дурны настаўнік». За сваю самаўпэўненасць Кубраковіч атрымаў 
пакаранне: жыццё яго ператварылася ў жабрацкае існаванне, ён стаў падобны да 
прывіду. Але Якуб не проста жабрак, у вачах лнэдзей ён -  блазан, дурань.

У той жа мае Саму -  герою Купалавай драмы -  таксама выносяць пакаранне 
людзі, чыё стаўленне да яго было «спраекгавана» негатыўнымі адносінамі да гэтага 
чалавека дэманічных сіл; канфлікт паміж галоўным героем і супрацьлегпай сілай 
вырашаецца не ў яю бок. Сам хоча здзейсніць немагчымае: знайсці чароўны скарб, 
схаваны нячыстымі, які прынясе яму шчасце; ён жадае здабыць яго любой цаной.
I ў Сама не ўзнікае наваг сумнення ў магчымасці існавання цёмных сіл (Чорнага і 
відмаў), якія сцерагуць скарб. Зноў жа, прысутнасць цёмных сіл тут толькі нібыта 
інтуітыўна прадчуваецца, загадкавым чынам улоўліваецца, бо на ўзроўні відавоч- 
най фізічнай прысутнасці яны не праяўляюць сябе. Але такое веданне -  прадчуван- 
не прысутнасці дэманічных сіл -  накладвае на прыход Сама да развалін палаца, 
дзе павінен быць схаваны скарб, вялікую адказнасць і неабходнасць пакарання. Бо 
скарб Чорнага і відмаў -  гэта частка іх саміх, іх сутнасць -  багацце, якога непьга 
пазычыць, якое ніколі не здолееш адшукаць і аггрымаць. Жаданне Сама знайсці 
скарб -  датыкнуцца да таямнічай сутнасці невядомай сілы -  выкпікае абурэнне і 
пакаранне з боку цёмнай сіпы. У адносінах да «Сну на кургане» Я. Купалы і «Чорта- 
вага каменя» Я. Коласа «напрошваецца» рэцыптыўная сэнсавая паралепь. У гэтых 
творах гучыць ідэя пакарання апьбо цёмнымі сіламі, альбо Богам тых людзей, якія 
спрабуюць перайсці мяжу паміж дазволеным І магчымым.

Моц каменя, у філасофскім разуменні Коласа, заснавана на асабістай веры ў 
Бога і Яго ўсеўладдзі на зямлі. Пісьменнік разважае над тым, што ўтрымлівае 
чапавечая свядомасць такое, што не дазваляе чапавеку нават у думках парушыць 
Боскую ўладу праз зруйнаванне на зямлі царквы як прысутнасці Божай волі (зру- 
шыць з месца камень). Магчыма, тут былі наступныя прычыны: «Адны гаварылі, 
што чапаць.камень -  грэх; другія казалі, што на камень наложены праклён / 
крануць яго боязна -  можа здарыцца якое-небудзь няшчасце. Былі / такія людзі, 
якія проста стаялі за тое, што камень і павінен быць тут, каб людзі вучыліся 
быць асцярожнымі і разумнымі, каб умелі самі абладзіць сваю бяду, сваё няшчас
це, бо каб не было на свеце зла, дык кожны дурань лёгка трапіў бы ў  рай.

Прычына трэцяя -  ніхто не давёў добрага спосабу як узяцца за справу» 
[4, с. 517,518].

Сэнсавая дэшыфроўка гэтай часткі тэксту выяўляе стаўленне людзей да 
царквы, закранае пытанні неабходнасці яе прысутнасці на зямлі. Для веруючых 
людзей адназначна тое, што царкву, пабудаваную ад імя Бога і ў гонар Яго, чала
век, чый лёс залежыць ад волі Бога, не мае права зрушыць (царква = камень), бо 
парушыць Боскую Волю-значыць, стаць на шляхадступніцтва. Прызнанне Бога, 
усведамленне Яго вырашапьнага ва ўсім жадання, веданне пра суд Божы не 
дазваляе яму адступіцца ў цяжкіх абставінах ад боскіх запаветаў і дапамагае 
збудаваць сваё жыццё па хрысціянскіх законах існавання ў свеце.

Унікальны прыём выкарыстаў Я. Колас, падмяняючы адну па сваёй сутнасці 
рэалію на зусім супрацьлеглую. Камень2 мае адбітак Боскага, але кадзіруецца

2 Тут можна правесці сэнсавыя анаяогіі з Бібліяй: «Он [ИисусХристос. -  А.Ж.] говорит им [апосто
лам. -  А Ж ]: А вы за кого почитаете Меня? Симон же Петр, отвечая, сказал: Ты -  Христос, Сын 
Бога Живого Тогда Иисус сказал ему вответ: Блажен ты, Симон. <...> И я говорю тебе: т ы-Пет р  
[«камень».-А.Ж.], и на сем камне Я  создам Церковь Мою и врата ада не одолеют ее» [Матф. 16:15- 
18]. Таксама на такую сімволіку каменя як моцнай трывалай веры і самой сутнасці хрысціянскага вучэн- 
ня указана ў Першым пасланні Карынфянам 10:4, Пс 18:15; 30:3; 30:4; 61:3 і інш.

Коласам як прыналежны да чортавага, каб такім чынам, магчыма, звярнуць ува- 
гу на праблему стасункаў паміж чалавекам і царквой, якая не адвяргалася ў часы, 
калі «адны стаяць за тое, каб гэту справу з каменем аддаць на суд часу» 
[4, с. 518] -  гэта яўна супярэчыла палітыцы Савецкай улады, а «другія даво- 
дзяць, што лепш адразу пакончыць з ім [каменем. -  А.Ж.], парваўшы яго пора- 
хам» [4, с. 518] -  гэты спосаб удала і выкарыстоўваўся дзяржавай.

Трагедыя Сама ў адрозненне ад Кубраковіча і старога прафесара ўзмацня- 
ецца не тым, што ён не здолеў знайсці скарб (неспасцігальнае і павінна застац- 
ца такім), а тым, што расчараванне ад немагчымасці набыць яго, ашчаслівіць 
сябе і сваю сям’ю саступае месца адчаю ў безвыходных абсурдных абставінах, 
насланых Чорным і відмамі, калі ён становіцца «без віны вінаватым».

2. Неспасцігальнасць і нявытлумачанасць як асноўныя характарыстыкі 
таемнага.

Раскрыццю функцыі неспасцігальнага, якое і павінна такім заставацца, пры- 
свяціў свой твор «Купальскія свеглякі» Я. Колас3. Спасціжэнне таямніц свету не- 
магчыма, але ў гэтай тэзе няма песімізму і расчаравання. Недасягальнае святло 
зорак застаецца недасягапьным, яно лашчыць вока, прываблівае да сябе, аднак 
абсалютна спасцігнуць прыгажосць зорак, іх сутнасць у свеце немагчыма. Але 
менавіта гэта і робіць жыццё сапраўдным, бо сама спроба ўбачыць адваротны бок 
экзістэнцыйнай прасторы, спасцігнуць неспасцігапьнае напаўняе жыццё пазна- 
вальным сэнсам. «Чым цікава жыццё, -  казаў адзін дуб, -  дык гэта тым, што 
яно хоць іідзе па пэўных законах, але вечна змяняецца і разгортвае новыя ста- 
ронкі. I колькі 6 ты ні жыў, ніколі не пасягнеш яго мнагалучнасці.» [4, с. 534].

Свеглякі знайшлі адказ: ім не патрэбна святло зор. Але гэтыя жучкі памыляюцца: 
узяўшы на сябе ролю асвятляльнікаў зямлі, яны не маюць сваёй самасці, яны не 
разумеюць, што з’яўляюцца «малюпасенькімі адбіткамі сонца», яны нікому не асвят- 
ляюць шлях у ночы, яны самі залежаць ад ночы, якая зараз сойдзе з зямлі, і «мілы 
агеньнык [свеглякоў. -  А.Ж.] пагасне ў бляску дня» [4, с. 535]. Філасофія свегглякоў, 
гэтак жа, як і філасофія людзей, у дадзеным кантэксце эгацэнтрычная: яны памылко- 
ва думаюць, urro здолелі спасцігнуць свет, але самі яктолькі частка прыроды і сусвегу 
яны не могуць канчаткова асэнсаваць усю сутнасць законаў свегаўладкавання.

Тэма неспасцігальнасці таямнічага гучыць у вершы «Нязнаны госць» А. Га
руна. Паэт надае моманту нараджэння і прыходу ў свет дзіцяці адценне сакраль- 
насці, бо дзіця (у адлаведнасці з гіпатэтычнай мадэллю рытарычных запытанняў 
лірычнага героя) прыйшло ў жыццё па жаданні Бога. Апе такая мадэль разбура- 
ецца да канца непазнавальным для рэцыпіента сумам, слязьмі з вачэй немаў- 
ляці: «Аб чым ты заплакала? Мне ў адказ /  Скаціліся новых дзве перлінкі ўраз» 
[9, с. 68]. Свядомасць лірычнага героя поўніцца жаданнем пачуць, што калі не 
тут (на зямлі), то дзесьці на далёкіх невядомых прасторах (у раі) душа ўрэшце 
знаходзіць супакой у адчуванні ад асалоды гукаў, фарбаў, становіцца шчаслівай 
ад яе набпіжанасці да Боскай міласэрнасці -  усяго, што мела яна да свайго на
раджэння. Слёзы немаўляці сведчаць пра тое, што свет, у які яно прыйшло, не 
мае прыгажосці, радасці, бо ўжо страчаны рай, відаць, за нейкае пакаранне, і 
плакаць зараз -  значыць, шкадаваць мінулае, якое было да нараджэння.

3. Сімволіка таямнічага, псіхалагічнае абгрунтаванне і абмалёўка стану ча- 
лавека, які апынуўся пад уладай непазнавальнага (нязведанага).

Сімвалічнасць ночы, цёмнага лесу як страшнай і не зразумепай для чалавека 
сілы характэрна для твораў «Цёмны лес», «ІІіто яно?», «Патаёмнае» М. Гарэцкага,

3 ёсць іншыя тлумачэнні сэнсавай сутнасці гэтага твора; у іх -  дэшыфраванне сацыяльнага 
коду і праекцыя яго на літаратурнае жыццё пачатку XX ст: [6], [7], [8].

«Сон на кургане» Я. Купалы і інш. Ноч часта ўспрымаецца чалавекам як дыскам- 
фортны час, які выклікае трывожныя асацыяцыі4. Гэта в’ыразна ілюструецца апі- 
саннем псіхічнага стану Сама -  героя «Сну на кургане» Янкі Купалы: «Кругом нейкі 
шорах; /Жуда, пустата; /П а  долах, па ўзгорах /Лягла цемната. /  То нешта 
смяецца, /  То нешта пяе, /  То кліча, здаецца, /  То тут жа снуе. /  Гэп, гоп! Не 
чуваці!.. / Адказуняма. /Ой, пушча, ой, маці!/ Тызводзіш здарма...» [11, с. 198].

Кампазіцыйная будова «Патаёмнага» ўяўляе сабой непасрэднае рэальнае 
ўзнаўленнестрахаў, перажыванняў лкадзей, якія ноччу апынуліся на шляху дадо- 
му, і сон-устаўку як вынік рэальна-перажытага страху, поўны недасказанасці, не- 
зразумеласці. Рэальныя начныя страхі людзей заснаваны на адчуванні незразу- 
мелых гукаў і нябачных рухаў і звязаны з паводзінамі жывёлы, якая таксама пе- 
ражывае наступление ночы як нечага страшнага. «Завылі сабакіжаласна за ся- 
лібамі, гаркнуць нівесь у які бок, немаведама на каго, ды шмоўк! -  у  пуню з 
гаркатаннем хаваюцца ці бягуць туды, дзе больш людзей. Кудкудахаюць ку- 
рухны < . . .> - ц іне чуюць што ды нядобрае? <...> Ходзіць нешта нявідзімае па 
зямлі, за гумнамі, за людскімі лазнямі, -  кажа старая бабуля. -  Пахаваюцца 
лісічкі ў  пячуры свае, ваўкі ў  ямы свае ваўчыныя, мядзведзі -  ў  логавы, а лю- 
дзюхныў хаты прытульныя...» («Патаёмнае» [1, с. 53, 54]).

Нявытлумачанасць страхаў падчас адчутага і перажытага праецыруецца ў 
страшныя вобразы і сюжэты сноў. Сон як кампазіцыйная ўстаўка-вынік з раней пе
ражытага ўяўляе закончанае апавяданне, з якога паўстае вобраз чалавека, які ка- 
нае ў страшных пакутах, бо душа, якая не можа суладаць з прысутнасцю лобач 
святых абразоў, відаць, трапіць у рукі дэманічнай сілы. 3 гэтай напэды стары кідаец- 
ца да абразоў, хоча выкінуць іх ці разбіць, каб даць хоць імгненнае суцяшэнне для 
сваёй душы на зямлі, бо пасля адмаўлення ад споведзі, адмаўлення Бога душа 
чалавека не знойдзе сабе месца ў раі. Нявытлумачанасць страху з рэальнасці і 
недасказанасці сну ўтвараюць незамкнёную прастору для ўсяго таямнічага. «Прач- 
нуласямаладуха<.. >. Iнемагпаўздумаць<...>, штоёйтакоеснілася, чагомлее 
душа. Нейкія ніткі таёмныя парваліся -  парваліся ці схаваліся...» [1, с. 55].

Апавяданне «Цёмны лес» да пераапрацоўкі М. Гарэцкім уяўляла частку «Па- 
таёмнага». Таму, відаць, у гэтых творах такія блізкія сімвалічныя вобразы ночы, 
якая спадарожнічае ўсялякаму таемнаму. Яна ажыўляе прыроду (бярозавае лісцей- 
ка, магутны дуб размаўляюць з ветрам, напаўняючы наваколле гукамі), нячыстую 
сілу (з'яўляюцца русалкі, «хтосьці, які крычыць савою», Паганы Цмок); ноч вала- 
дарыць над зямлёю, над чалавекам, уносячы ў яго душу неспакой, жах і немач. 
«Страшна там [у цёмным лесе. -  А.Ж.] у  восень цёмную, калі пушча стогне, а 
ваўкі выюць, а скігоча немаведама хто, быццам душаць каго, быццам хто ведае 
што... Жуда вялікая на сэрцы ўзнімаецца» («Цёмны лес»: [1, с. 57]).

Нязведанае, таямнічае, незвычайнае і чароўнае ў жыцці чалавека стала 
адным з цэнтральных прадмеггаў адлюстравання і асэнсавання ў беларускай літа- 
ратуры пачаггку XX стагоддзя, бо гэта пэўным чынам дазваляла зазірнуць у глыбіні 
чалавечай свядомасці, каб зразумець: што ёсць па сваёй сутнасці існаванне ча
лавека ў свеце, які поўніцца загадкамі, у якім сам чалавек з’яўляецца найвялік- 
шай загадкай. Пакуль нявытлумачаным застаецца чалавек сам для сябе, да тых 
пор і таямнічае, загадкавае, неспазнанае не знойдзе канчатковага асэнсавання 
ў яго свядомасці і ў літаратуры.

4 «Ночью усиливается чувство одиночества, человек остается один со своими мыслями, 
страхами, грозными образами. Темнота вызывает беспокойство, изменяются картины дей
ствительности: они делаются таинственными, загадочными, а человек может почувствовать 
себя бессильным, одиноким, непонятым окружающими, оставленным всеми» [10, с. 138].

S U M M A R Y
The article deals with the problem of mysterious and strange things in human life and 

their reflection in the literature of the early century (Y. Kolas, M. Garetsky, A. Garun, 
Y. Kupala).

